
ՆԱԽԱԲԱՆ 

Դեռահասի հետ աշխատանքը մանկավարժի գործունեության մեջ կարևոր տեղ է 

զբաղեցնում, որը պայմանավորված է այդ  տարիքին բնորոշ ճգնաժամային 

զարգացումներով, ինչով էլ պայմանավորված է հետազոտական աշխատանքի 

թեմայի արդիական արժեքը։ 

  Իմ դասվանդած դասարաններում առկա խնդիրներից առանձնացրի ներկա 

ժամանակներում առավել արդիական համարվող ինքնուրույնության բարձրացումը՝ 

դարձնելով այն հետազոտության թեմա։ Իմ առաջ խնդիր եմ դրել ընտրել և մշակել 

ուսուցմանը նպաստող այնպիսի մեթոդական մոտեցումներ, որոնք կնպաստեն 

խնդրի վերհանմանը և լուծմանը: Գիտական և նորարարական վերջին տվյալները 

յուրացնելու համար բավարար չէ միայն գրքային գիտելիքների ուսումնասիրությունը: 

Այն դառնում է ավելի հասանելի և պարզ, երբ ուղեկցվում է այլ գրականությամբ ևս: 

Ըստ այդմ շատ կարևոր է որպեսզի աշակերտները կարողանան ինքնուրույն 

աշխատել և գտնել որոշակի ինֆորմացիա, որն անհրաժեշտ է տվյալ ուսումնական 

նյութի յուրացման համար: 

Նպատակ- Ինչու՞ է ինքնուրույնությունն այսքան կարևորում: Պատճառն այն է, որ 

որևէ համակարգ չի կարող համարվել զարգացած կամ զարգացող, եթե այն 

ինքնուրույն չէ: Ցանկացած կախյալ վիճակ համարվում է ավելի ցածր մակարդակում 

գտնվող համակարգ, քան ինքնուրույնությունը: Ի՞նչն է անձի անհատական 

զարգացման գործընթացում խթանում ինքնուրույնության 

ձևավոևմանը։ Առաջին հերթին, կարևոր է չխանգարել տվյալ որակի ձևավորմանը, 

քանի որ ինքնուրույնությունն անձին ներհատուկ ու բնազդային հատկություն է. 

մարդն իր ծնված օրվանից ի վեր ձգտում է ինքնուրույնության։ Օրինակ՝ տարբեր 

տարիքային փուլերում երեխան փորձում է իրեն հասանելի թվացող 

գործողությունները կատարել ինքնուրույն։ Այսինքն՝ սա մի բնազդային հատկություն 

է, որ երեխան ունի, և եթե մենք չեք խանգարում այս հատկության զարգացմանը, 

ապա այն ինքնաբուխ զարգանում է և արդյունքում ունենում ենք կայացած անձ և 

անհատ, ով հստակ գիտակցում է ինչ է ցանկանում, ինչպիսի հնարավորություններ 

ունի իր ցանկություններին հասնելու համար և ինչ է իրենից պահանջվում լրացուցիչ: 

Ըստ հոգեբան Անուշ Ալեքսանյանի երեխայի ինքնուրույնության ձևավորմանը 

նպաստում է նաև նրան ազատելը սխալվելու վախից: Միայն սխալվելու վախ 

չունեցող մարդիկ կարող են ինքնուրույն լինել։ Ինքնուրույն մարդիկ փորձում են 

հավատարիմ լինել սեփական ցանկություններին և ինքնուրույն մարդիկ կարողանում 

են ավելի իրատեսորեն գնահատել իրենց հնարավորություններն ու 

կարողությունները: Մնացած բոլորը հավատում են արտաքին աշխարհից եկած 

գնահատականներին և իրատեսորեն չեն գնահատում սեփական կարողությունները: 

Ինքնուրույն մարդիկ պատասխանատու են վերաբերվում սեփական քայլերին։ Եվ ի 

վերջո, սա այն որակն է, որի կարիքը մենք ունենք անկախ քաղաքացու ձևավորման 

գործընթացում: 

ԳՐԱԿԱՆՈՒԹՅԱՆ ԱԿՆԱՐԿ 

«Դեռահասն արդեն երեխա չէ և  սուր  հետաքրքրություն  ունի ողջ շրջապատի 

հանդեպ, մեծ ակտիվություն, ֆիզիկական և մտավոր աշխատանքի  մեծ ձգտում» — 

գրում է Կրուպսկայան։ 

  Բազմաթիվ հոգեբաններ են անդրադարձել դեռահասների  տարիքային 

առանձնահատկություննեըի, այդ թվում՝ Բոժովիչը, Վիգոտոսկին, Կոնը, Էլկոնինը, 

Ռեմշմիդտը, Ռայսը։ Դեռահասի  տարիքային սահմանների շուրջ մասնագիտական 

բուռն բանավեճեր են ծավալվել։ Դեռահասությունը համարվում է տարիքային 

հոգեբանության ուսումնասիրման բաժին։ Տարբեր հոգեբաններ, մանկավարժներ այս 

տարիքային շեմին տարբեր բաժանումներ են տվել։ Ա. Ռեանը դեռահասներ 

համարում է 11-15 տարեկաններին։ Մասնագետների մեկ այլ խումբ հակված է այս 

շրջանը վերագրել 11,12-14, 16  տարեկան։ Դեռահասի  պարագայում  անհրաժեշտ է 

հիշել, որ ֆիզիկական տվյալներով չափահասից չտարբերվող, սակայն 

հոգեբանաորեն ավելի ցածր զարգացման մակարդակի վրա գտնվող անձի մասին է 

խոսքը։ Դեռահասության տարիքային շրջանը հոգեբանական տարբեր 

գրականությունների մեջ տարբեր անվանումներ է գտել՝ դեռահասության շրջան, 

անցումային շրջան, առաջին պորտալարի երկրորդ կտրման շրջան։ Դեռահասի  

հոգեբանությունը  հանդիսանում է  տարիքային հոգեբանության ուսումնասիրության 

առարկա։ Այն ուսումնասիրում է դեռահասի հոգեբանությունը՝  առանձնացնելով դա՝ 

որպես տարիքային  փուլերից ամենաճգնաժամայինը։ Դեռահասության  ճգնաժամի 

մասին լսել են բոլորը։ 

   Իմ առջև դրված խնդրի լուծման և նպատակին հասնելու համար, որպես 

արդյունավեր ռազմավարություն ընտրել եմ ակտիվ ուսուցումը։ Ակտիվ ուսուցումը 

ենթադրում է այնպիսի մեթոդների համակարգի կիրառում, որը ոչ թե նախատեսում է 

ուսուցչի կողմից պատրաստի գիտելիքի մատուցում, մտապահում և 

վերարտադրություն, այլև ուսուցման ակտիվ ճանաչողական և պրակտիկ 

գործունեության ընթացքում գիտելիքների և հմտությունների ինքնուրույն 

ձեռքբերում։ Ուսուցման ճանաչողական գործընթացը ակտիվացնելու համար 

կիրառվում են ուսուցման ավանդական մեթոդները՝ օգտագործելով այնպիսի 

հնարներ, ինչպիսիք են պրոբլեմային իրավիճակի ստեղծումը, հարցադրումը՝ 

ներառելով պրակտիկ վարժություններ, խնդիրներ: Իհարկե, ակտիվ մեթոդների 

կիրառումը ուղղված է առաջնային գիտելիքի ձեռք բերմանը, մտածողության 

զարգացմանը, հետաքրքրությունների, հմտությունների, կարողությունների 

ձևավորմանը, սակայն պետք է հաշվի առնել, որ այդ գործընթացը բավականին 

ժամանակ է պահանջում և այդ պատճառով անհնար է անցկացնել ողջ ուսուցումը 

միայն ակտիվ մեթոդներով։ Դրանց հետ զուգահեռ կիրառվում են նաև ավանդական 

մեթոդներ, ինչպիսիք են պատմելը, բացատրելը, դասախոսությունը: 

Ակտիվ մեթոդները պետք է կիրառվեն ուսուցման գործընթացի այն հատվածում, երբ 

անհրաժեշտ է զարգացնել ուսանողի մտածողությունը և ճանաչողական 

ակտիվությունը: Բայց կարևոր է նաև նշել, որ ակտիվ մեթոդների մեծամասնությունը 

բազմաֆունկցիոնալ նշանակություն ունեն ուսուցման գործընթացում: Օրինակ, 

կոնկրետ իրավիճակների վերլուծությունը կարող է ունենալ ուսուցման երեք 

նպատակ, 

 Համախմբել դասախոսության ընթացքում ձեռք բերված նոր գիտելիքները, 

  Կատարելագործել արդեն ձեռք բերած մասնագիտական հմտությունները, 

 Ակտիվ ուսուցման մեթոդները ենթադրում են օգտագործել այնպիսի 

մեթոդների համակարգ, որոնց ժամանակ ուսուցիչը չի մատուցում 

պատրաստի գիտելիքներ, այլ ուսանողների կողմից գիտելիքի ինքնուրույն 

ձեռք բերում ակտիվ ճանաչողական գործունեության ընթացքում: 

     Ցուցադրությունը (դեմոնստրացիա) ուսումնառողներին՝ երևույթներին, 

գործընթացներին, օբյեկտներին բնական վիճակում զննական-զգայական ձևով 

ծանոթացնելն է: Պատկերազարդումը (իլյուստրացիա) ենթադրում է առարկաների, 

երևույթների ցուցադրումն ու ընկալումը դրանց սիմվոլիկ պատկերներով։ Այս մեթոդի 

անվանման հիմքը անգլ, action- փոխազդեցություն բառն է։ Սկզբնական շրջանում 

այսպես էր անվանվում ուսումնական պարապմունքների մի որոշակի տարբերակ, 

որն աշակերտներին միմյանց հետ հաղորդակցվելու, ուսումնասիրվող հարցը 

համատեղ քննարկելու, բանավեճային իրադրություններում ակտիվ մասնակցելու և 

տվյալ հարցի վերաբերյալ սեփական պատկերացումները ձևավորելու, բարենպաստ 

հնարավորություններ էր տալիս: Հետագայում ավելի տարածվեց «ինտերակտիվ 

մեթոդներ» բառակապակցությունը, որը ներառում էր վերոհիշյալ 

հնարավորություններով դրսևորվող ուսումնական պարապմունքների 

կազմակերպման մի շարք համանման տարբերակներ: 

    Կան ուսուցման ակտիվ մեթոդների տարբեր դասակարգումներ: Սա 

պայմանավորված է նրանով, որ դեռ չկա ակտիվ մեթոդների համընդհանուր 

ընդունված սահմանում: Այսպիսով, երբեմն ԱՈՒՄ հասկացությունը ընդարձակում 

են՝ դրանց թվին դասելով ուսուցման ժամանակակից այնպիսի ձևեր, ինչպիսիք են՝ 

ինտերակտիվ սեմինարը թրենինգները, պրոբլեմային ուսուցումը, ուսուցում 

համագործակցությամբ, ուսուցողական խաղեր և այլն: 

  Ակտիվ ուսուցման մեթոդները — մեթոդներ են, որոնք նպաստում են  աշակերտների 

ճանաչողական գործունեությունը: Կառուցված են հիմնականում երկխոսության վրա, 

որը ենթադրում է մտքերի ազատ փոխանակում կոնկրետ խնդրի լուծման ուղիների 

վերաբերյալ: ԱՈՒՄ-ը բնութագրվում է ուսանողների ակտիվության բարձր 

մակարդակով։ Տարբեր մեթոդներով ուսուցման և կրթական-արտադրական 

արդյունավետ գործունեության ակտիվացման հնարավորությունները բազմազան են, 

դա կախված է համապատասխան մեթոդի բնույթից ու բովանդակությունից, 

կիրառման ձևից և ուսուցչի հմտությունից: ԱՈՒՄ-ը – մեթոդներ են, որոնք 

մատուցվող կրթական նյութերի յուրացման գործընթացում ապահովում են 

ուսանողների ակտիվությունը, մտածական և պրակտիկ գործունեության 

բազմազանությունը: ՈՒԱՄ-ը հիմնված են պրակտիկ գործողությունների 

իրականացման, խաղային գործունեության և ուսուցման ստեղծագործական բնույթի, 

ինտերակտիվության, հաղորդակցման, երկխոսության, ուսանողների գիտելիքների և 

փորձի օգտագործման, խմբային աշխատանքի, գործընթացում բոլոր զգայարանների 

ներգրավման, շարժման և ռեֆլեքսիայի վրա: ՈՒԱՄ-ի կրառմամբ՝ ուսուցման 

գործընթացի արդյունավետությունը և արդյունքները պայմանավորված են նրանով, 

որ մեթոդների ստեղծումը հիմնվում է լուրջ հոգեբանական և մեթոդաբանական 

գիտելիքի վրա։ 

ԳՈՐԾՆԱԿԱՆ ՀԱՄԱՏԵՔՍՏ 

  Ակտիվ ուսուցման պրոցեսում տարբերում են դասավանդման պասիվ, ակտիվ և 

իտերակտիվ  մեթոդներ։ 

Պասիվ մեթոդ 

                                                                 աշակերտ 

                          Ուսուցիչը                    աշակերտ 

                                                                 աշակերտ 

 Այս դեպքում  ուսուցիչը հիմնական գործող անձն է, որը ղեկավարում է դասընթացը, 

իսկ աշակերտները պասիվ լսողներ են։ Ուսուցիչ-աշակերտ  կապը իրականցվում է 

հարցումների, թեստերի, թեմատիկ աշխատանքների միջոցով։ Այս մեթոդը քիչ 

էֆեկտիվ է։ Դրա առավելությունը միայն սահմանափակ ժամանակում նյութի մեծ 

ծավալի մատուցումն է։ Ակտիվ մեթոդները հիմնված են ուսուցիչ-աշակերտ 

համագործակցության վրա, այսինքն ուսուցիչը  և աշակերտը  հավասարապես  

մասնակցում են ուսումնական պրոցեսին: 

                                                                   աշակերտ 

                       Ուսուցիչը                         աշակերտ 

                                                                   աշակերտ 

Աշակերտները պասիվ լսողներ  չեն, այլ ակտիվ  մասնակիցներ:   

Ակտիվ  մեթոդների  նպատակն է ՝ բոլոր պրոցեսների (խոսք,   հիշողություն, 

երևակայություն ) օգտագործումն գիտելիքների, , հմտությունների յուրացման  

համար: Աշակերտը  գիտելիք է  ստանում  տարբեր  աբյուրներից  ինֆորմացիայի  

վերլուծման  արդյունքում: Ակտիվ ուսուցման մեթոդները  սովորելու , ճանաչողական  

գործունեություն  ծավալելու ուղիներն են, ինչի  համար  աշակերտները  պետք  է 

մտածեն, ստեղծագործեն: 

  Ինտերակտիվ  մեթոդը կարելի  է համարել   ակտիվ  մեթոդների  առավել  

ժամանակակից  ձև :  Ինտերակտիվ  ուսուցումը  դա երկխոսությամբ  ուսուցում  է,  

որի  ընթացքում  աշակերտները համագործակցում  են ոչ  միայն  ուսուցչի, այլև 

միմյանց հետ:  

                                                                  աշակերտ 

                       Ուսուցիչը                        աշակերտ 

                                                                  աշակերտ 

   Ինտերակտիվ  ուսուցման  ժամանակ ուսուցիչը  նոր գիտելիքներ  փնտրելու  իր  

հանձնարարություններով մասնակիցներին ուղղորդում է անկախ  

հետազոտությունների  կատարմանը:  

   Ինտերակտիվ  մեթոդները  կիրառելիս ուսուցիչը  դադարում  է լինել  

տեղեկատվության հիմական տեղեկատու, միայն կարգավորում կազմակերպում է  

գործընթացը տալիս  խորհրդատվություն: 

  Եվ  այսպես  համադրելով ունեցած  խնդիրներն ու  դրա  լուժման համար  

նախատեսված  ռազմավարությունը  սկսեցի  հետազոտական  աշխատանքս հաշվի  

առնելով մի  քանի  կարևոր   փաստեր՝ 

 Հետազոտական  աշխատանքի  թեման  պետք  է համապատասխանեցնեմ  

ուսումնական  ծրագրին 

 Հետազոտությունն անցկացնեմ  միջին  օղակում / քանի որ  հետազոտական 

աշխատանքս ուղղված  է դեռահասների  ուսուցմանը 

   Հետազոտական  աշխատանքի համար  ընտրել եմ 8ա  դասարանը,  որտեղ  

սովորում են 16  աշակերտներ՝ 11 տղա, 5 աղջիկ: Այս  դասարանի  առկա  

խնդիրներից  առանձնացրել  էի  չորս  հիմնական   խնդիրներ. 

1. Սովորողների  մոտ հետաքրքրության  առաջացում 

2. Ինքնուրույն  աշխատելու  ցանկություն  և կարողություն 

3. Վերլուծական  մտածողության զարգացում 

4. Համագործակցելու կարողություն 

     Սակայն կարծում  եմ  առաջնահերթությունը  պետք  է տամ  ինքնուրույնության  

բարձրացմանը, որովհետև  կարծում եմ, որ  զարգացնբելով  ինքնուրույն  աշխատելու  

կարողությունն  աստիճանաբար  կարող  եմ հասնել  նաև  վերոնշյալ  մնացած  

խնդիրների  լուծմանը:  

    Ունենալով  հստակ ռազմավարություն հույս  ունեմ վերջում  ստանալ  ինձ հուզող  

հարցի  պատասխանները,  որոնք  ի  սկզբանե  ուղորդեցին  ինձ ընտրել թեման  և 

առաջնորդվել  դրանով: Առանձնացրել  եմ  այդ  հարցերից կարևորագույնները:  

 Կբարձրացնի՞  արդյոք աշակերտների  ինքնուրույնոթյունը,  ակտիվ  ուսուցմա  

մեթոդով: 

 Կառաջանա՞  աշակերտների  մոտ   համագործակցելու  ցանկություն 

 Կցանկանա՞ն հետագայում  սովորել   ակտիվ  ուսումնառության  ձևով 

   Որպես  հետազոտության  տիպ  եմ  ընտրել  հետոզության  բնական տիպը:  Ըստ  

որի  փորձարկումն  անցացնելու  եմ  մակավարժական  բնականոն  գործընթացի  

սահմաններում:    

    Հետազոտության  մասնակից  են  լինելու  դասարանի  բոլոր  աշակերտները: իմ   

հետազոտական  աշխտանքին  ես  ունենալու   եմ  ակտիվ  մասնակցություն:  

   Հավաքագրված  տվյալները  հիմք  են հանիսանալու  հետազոտության տեսքը  

կազմելու  համար: Արդյունքները   հավաքագրելու  եմ  աղյուսակների  միջոցով:  

      Հետազոտությունը  կատարել  եմ  Նորավանի  միջնակարգ դպրոցի 8ա 

դասարանում, որտեղ  սովորում են  16 աշակերտներ՝ 11 տղա,  5 աղջիկ: Ընդհանուր  

առմամբ  դասարանը  ակտիվ  է,  շատ  են  լավ  տրամաբանություն  ունեցող  

աշակերտները, սակայն  ունեն  մոտիիվացման կարիք,  որն  ուղորդվում  է  

ծուլությամբ:  Դասրանում  տիրում  է  առողջ  մթնոլորտ, սակայն  

համագործակցությունը  այդքան  էլ արտահայտված  չէ:  Դասարանը  նախաձեռնող  

է, սիրով  մասնկացում են  համադպրոցական  բոլոր  միջոցառումներին: Առաջին  

դասը  տեղի  է  ունեցել  13.04.2022  թ-ին: 

         Չշեղվելով ծրագրային   պլանավորումից ընտրեցի  առաջին դասի  թեման՝ 

 Նար-Դոս  « Ես և նա »  պատմվածքը:  

      Աշակերտներին  նախապես  տեղյակ  պահելը սպասվելիք  դասերին  նպատակ  

ուներ  ստեղծել  միջավայր,  որտեղ  աշակերտները  չէին  կաշկանդվի, կլինեին 

տեղեկացված  և  արդյունքեր  կլինեին հավաստի:   

 

Դաս 1 

 Առարկա՝  գրականություն 

Թեման՝ Նար-Դոս  « Ես և  նա  »  

Դասարան ՝  8-րդ   

 

 Այս  դասի  ընթացքում  նպատակ  եմ  դրել  աշակերտները իմանան  հատվածի  

բովանդակությունը,  ներկայացնեն  և  վերլուծեն  կերպարները,  վերարտադրել  

ընկալածը  և  որպես  դեռահասներ վեր   հանեն հերոսների  բարոյահոգեբանական  

նկարագիրը: 

 Դասը  անցկացրել  եմ ԽԻԿ  համակարգով   և կիրառել  եմ  ակտիվ ուսուցման  

մեթոդ, մտագրոհ, պրիզմա, քառաբաժան  անհատական  աշխատանք:  

 Դասի  ընթացքը  

 Խթանման  փուլում  գրատախտակին  գրել  եմ  «Կորուստ  »  բառը: Մտագրոհի  

միջոցով  էլ  հարցեր  եմ  ուղղել  դասարանին՝  խոսել մարդկային զգացմունքների՝  

սիրո, հիասթափության,  կորստի և դրանց  հետևանքների  մասին: Աշակերտներին  

բաժանել  եմ  3  խմբի և  յուրաքանչյուրին   հանձնարարել  հետևյալ  

առաջադրանքները. 

 Առաջին  խմբին  հանձնարարել   եմ  կարդալ  « Ես » հատվածը և 

կատարել  դատողություններ: 

 Աշակերտները  գրատախտակին  կազմեցին  պրիզմա  և մեկնաբանեցին  

  

 
Կամքի ուժ  

  Իմաստի  ընկալումը 

Այս  փուլում  ես  աշակերտներին  բաժանեցի  2 խմբի՝  1-ին  խմբին  հանձնարարեցի  

լսել « Ես »,  հատվածի  աուդիոնյութը, իսկ  2-րդ  խմբին՝ « Նա» հատվածի  

աուդիոնյութը: Աշխատանքի ավարտից  հետո  երկու խմբերը քառաբաժնի միջոցով  

գրառեցին իրենց  տպավորությունները:  

    

Ի՞նչ տեսա   

 

Ի՞նչ լսեցի  

Ի՞նչ  զգացի 

 

Դի՜ր  նոր 

վերնագիր  և 

ավարտ  

 

 

 

Այս աշխանատանքից  հետո  նկատվեց  աշակերտների ակտիվության  բարձր  

ցուցանիշ,  անգամ  չկային անտարբեր  աշակերտներ. բոլորնել էլ  աշխատում  էին 

ուժերի  ներածին չափով:   

 

Դաս 2 

 Ի  սկզբանե որոշել  էի,  որ  երկրորդ  դասը  ամրակայեմ  ամփոփիչ թեստի  միջոցով,  

որպեսզի առավել  տեսանելի  դարձնեմ  ակտիվ  ուսուցման  մեթոդի  

առավելություններն ու  արդյունավետությունը. 

1. Ի՞նչ է Նար-Դոսի  իսկական  անուն-ազգանունը     

 Միքայել  Տեր-Հովհաննիսյան 

 Միքայել  Հովհաննիսյան  

 Հակոբ Մելիք- Հակոբյան 

 Գրիգոր Տեր-Հովհաննիսյան 

2. Հեղինակային ի՞նչ նշում կա « Ես և նա » պատմվածքի վերնագրի տակ 

 « Իրավաբանի  հիշատակարանից » 

 « Կյանքի  հատակն  ընկած  մարդու  հիշատակարանից » 

 « Մի  կորած մարդու  հիշատակարանից  » 

 «  Հուսահատված  մարդու  հիշատակարանից » 

3. Նար-Դոսի « Ես և նա »  պատմվածքի վերաբերյալ  պնդումներից  որու՞մ սխալ 

կա 

 Ջուլիետտան  տարբերություն  է  դնում վերևի և  ներքևի  միջև 

 Վենեցիայի  փողոցներում  նվագող  երբեմնի պատանի  ջութակահարը 

տարիներ անց  դառնում է  հռչակավոր երաժիշտ: 

 Տարիներ  անց Անտոնիոն  կրկին  հանդիպում է Ջուլիետտային  և 

նորից  սիրում նրան:  

 Անտոնիոն  տարիներ  շարունակ  սրբորեն պահել  էր  Ջուլիետտայի  

թողած  երկտողը:  

4. Ի՞նչ մասնագիտություն ուներ  « Ես » -ի  գլխավոր  հերոսը 

 Բժիշկ 

 Իրավաբան 

 Ինժիներ 

 Ուսուցիչ 

5. Ի՞նչ  էր  « Նա»-ի հերոսի  անունը 

 Լևոն 

 Գարեգին 

 Անտոնիո 

 Սմբատ 

6. Ինչու՞ է խորտակվում « Ես»-ի  գլխավոր  հերոսը 

 

7. Գրե՜ք   Ջուլիետտայի նամակի  բովանդակությունը 

8. Ե՞րբ և ի՞նչ  հանգամանքներում  են հետագայում  հանդիպում Անտոնիոն  և 

Ջուլիետտիան  

 

 

9. Ի՞նչ  պատասխանի է  արժանանում  Ջուլիետտան  

  

10.  Տվե՜ք  « Ես »-ի  և « Նա »-ի  հերոսների  համեմատական բնութագիրը  

 

   Թեստային  աշխատանքի  արդյունքները  զարմանալիորեն բարձր  էին, 

աշակերտների մեծ  մասը խորապես  ընկալել  էր  պատմվածքի էությունը:   

Դասի  վերջում  աշակերտներին տվել  եմ  լրացնել  աղյուսակ, որտեղ նրանք  պետք  է  

ընտրեին  հետագա  սպասվելիք դասընթացի  կատարվող մեթոդը  (ուզում են  դասը  

անցկացվի  պասիվ,  թե  ակտիվ  ուսումնառության  միջոցով):  

 

Աղյուսակ  

Դասի  տիպ                            կարծիք Իմ  կարծիքով ավելի հաջողված  դաս է  

համարվում , երբ  

Դասը  վարում է ուսուցիչը / պասիվ 

ուսուցում/  

 

Ինքնուրույն աշխատանքի միջոցով/ 

ակտիվ  ուսուցում/ 

Ամփոփում 

  Իմ  կարծիքով  դասարանի կտրվածքով  բավականին  մեծ  աճ  է  գրանցվել և  

ավելացան ինքնուրույն աշխատելու  ցանկության  ունեցող  աշակերտների  թիվը: 

   Երկրորդ դասի  թեստային աշխատանքը  ցույց  տվեց, որ պատմվածքը 

ամբողջությամբ յուրացվել էր  աշակերտների կողմից: 

  Էականորեն  ավելացել են նաև  զուգահեռներ անցկացնող  և  կանխատեսող  

աշակերտների  թիվը: 

Աճ է նկատվել  հետևություններ  անող , տեսակետներ  արտահայտող  և հարցեր  

առաջադրող սովորողների  թիվը : Նկատվեց նաև  աշակերտների  ակտիվության 

բարձր ցուցանիշ,  իսկ  անտարբեր  աշակերտներ չկային,  բոլորն էլ  աշխատում  էին  

իրենց  ուժերի  ներածին  չափով:       

Այսպիսով, վերլուծելով տվյալներն արդյունքները՝ եկա այն եզրահանգման, որ 

ակտիվ ուսուցման մեթոդներ նշանակում է ուսուցում` գործունեության մեջ։ 

Լ.Ս.Վիգոտսկին ձևակերպել է օրենք, որտեղ ասվում է, որ ուսուցմանը հետևում է 

զարգացումը, իսկ անձը զարգանում է գործունեության մեջ: Ակտիվ մեթոդների 

հիմքում ընկած է երկխոսությունը, ինչպես ուսուցչի և ուսանողների միջև, այնպես էլ 

իրենց, ուսանողների միջև։ Երկխոսության ընթացքում զարգանում հաղորդակցման 

հմտությունները, խնդիրները միասին լուծելու կարողությունները, և ամենակարևորը 

զարգանում է ուսանողների խոսքը։ Ակտիվ ուսուցման մեթոդների կիրառման 

նպատակն է ուսանողներին ներգրավել ինքնուրույն իմացական գործունեության մեջ, 

ստեղծել անձնական շահագրգռվածություն ցանկացած ճանաչողական խնդիրներ 

լուծելու համար, սովորեցնել կիրառել ուսանողների կողմից ձեռք բերված 

գիտելիքները։ Ակտիվ մեթոդների նպատակն այն է, որ գիտելիքների և 

հմտությունների ձեռք բերման գործընթացում ընդգրկվեն բոլոր հոգեկան 

գործընթացները (խոսքը, հիշողությունը, երևակայություն և այլն)։ Ակտիվ մեթոդները 

զուգակցվում են իլյուստրատիվ մեթոդների հետ, կատարվում են մեխանիզմների, 

մոդելների, գծագրերի, ինչպես ֆիլմերի, սլայդների, հետաքրքրիր նյութերի նաև 

ցուցադրություններ: 

Ցուցադրությունը (դեմոնստրացիա) ուսումնառողներին՝ երևույթներին, 

գործընթացներին, օբյեկտներին բնական վիճակում զննական զգայական ձևով 

ծանոթացնելն է։ Պատկերազարդումը (իլյուստրացիա) ենթադրում է առարկաների, 

երևույթների ցուցադրումն ու ընկալումը դրանց սիմվոլիկ պատկերներով։ Այս մեթոդի 

անվանման հիմքը անգլ. action- փոխազդեցություն բառն է: Սկզբնական շրջանում 

սեփական պատկերացումները ձևավորելու բարենպաստ այսպես էր անվանվում 

ուսումնական պարապմունքների մի որոշակի տարբերակ, որև աշակերտներին 

միմյանց հետ հաղորդակցվելու, ուսումնասիրվող հարցը՝ համատեղ քննարկելու, 

բանավեճային իրադրություններում ակտիվ մասնակցելու և տվյալ հարցի 

վերաբերյալ հնարավորություններ էր տալիս։ Հետագայում ավելի տարածվեց 

«ինտերակտիվ մեթոդներ» բառակապակցությունը, կազմակերպման մի շարք 

համանման տարբերակներ, որը ներառում էր վերոհիշյալ հնարավորություններով 

դրսևորվող ուսումնական պարապմունքների 

  Ակտիվ մեթոդները ապահովում են կրթական խնդիրների լուծումը տարբեր 

տեսանկյուններից. 

 Ուսումնական դրական խթանի ձևավորում, 

 Աշակերտների  ճանաչողական ակտիվության բարձրացում, Կրթական 

գործընթացին աշակերտների ակտիվ ներգրավում, 

 Ինքնագործունեության խթանում, Ճանաչողական գործընթացների զարգացում 

խոսք, հիշողություն, մտածողություն, 

 Ուսումնական նյութի առավելագույն մասի արդյունավետ յուրացում, 

 Ստեղծագործական մտածելակերպի զարգացում,  

 Աշակերտի անհատական հաղորդակցական-զգայական ոլորտի զարգացում, 

 Աշակերտի անհատական-յուրահատուկ հնարավորությունների 

բացահայտում և 

            զարգացում,  

 Ինքնուրույն աշխատանքի համար հմտությունների զարգացում։ 

Ակտիվ ուսուցումը ուսուցիչների և աշակերտների միջև փոխգործակցություն է, 

որտեղ ուսուցիչները և աշակերտները շփվում են միմյանց հետ դասի ժամանակ, և 

սովորողները այլևս պասիվ ունկնդիրներ չեն, այլ դասի ակտիվ մասնակիցներ։ Եթե 

պասիվ մեթոդի ժամանակ դասի հիմնական գործող անձը ուսուցիչն էր, ապա այստեղ 

ուսուցիչ-աշակերտ փոխազդեցությունը հավասար մակարդակի վրա են սուբյեկտ 

սուբյեկտային փոխհարաբերություններ։ Պասիվ ուսուցումը ենթադրում է ուսուցում 

ավտորիտար ոճով, իսկ ակտիվ ուսուցումը ժողովրդավարական ոճով։ 

